
G aurkoan 
Txillardegi (*) Otxaportillo: 1936-1984 

Lehengo igandean, Irailaren 2an, Urbasan 
gertatu nintzen, eta, Otxaportillo-rako deia 
EGIN-en irakurria nuenez, hara jo nuen. 

Ederra zen goiza; eta Amezkoa eta Barran-
karen arteko Urbasa zabala ere, ezin ede-
rrago agertzen zen. Horrekoetan latzago iza-
ten da her io tzarekiko kont ras tea ; eta 
Otxaportilloko bilera, zoritxarrez, hildako 
abertzale mordo baten oroitzapenetan antola-
tzen zen. 

Banindoan harantz eta, bapatean, zelai zu-
haitsu eta bakartian barrena doan errepide-
txoaren ertzean, jende multxo bat ikusi nuen: 
ehun bat lagun, berrehun agian, eta apaiz bat 
bere meza-arropak jazten ari. Hantxe zen. 

Lur barnetik azalera mehatxu edo garra-
sika jalgiz bezala, zeharka, burdinazko xafla 
gotor pare bat: Otxaportilloko oroikarria, 
1980-an eraikia. Eta gaur burdin-nabar batez 
estalia den leize ikaragarriaren hegian, izk-
ribu hunkigarri bat irakur daiteke: eradaraz 
alde batean, eta euskaraz bestean. Han behe-
ran, leize-zolan, giza-hezur pilo bat; dagoe-
neko, mende erdi baten ondoren, usteldurik 
eta suntsiturik. Norenak ote diren ere ez bai-
tugu jadanik xeheki inoiz jakingo. 

Eguraldi ederra, bikaina, Meza-entzuleen 
artean kaskazuri asko, "desagertuen" anai-
arrebak edo alargunak agian. PNV-tik jaurti-
tako batzu ere bai, Amezketa buru. Apaiza 
euskaraz meza ematen ari, erdal argitzapenak 
tarteka erantsiz; eta, bukatzean, inor mindu 
nahi ez nonbait (nor minduko, ordea?), 
"Agur Jaunak" kantatzea proposatu du. Bes-
terik ez. Bertan zegoen abertzale multzo 
batek, dena dela, handik minutu erdi batera 
hasi du "Eusko Gudariak"; eta derrigorrezko 
"Gora Euskadi Askatuta" oihu ozena ez da 
luzatu. Leizazulo hartara bota zituztenak (eta 
ez beti hil ondoren, omen!), eusko gudariak 
baitziren; eta gudarien himnoaz agurtu behar 
baitziren. 

Hori bakarrik ez. Beharbada bati edo bes-
teri atsegin ez bazaio ere, Otxaportilloko 
oroit-ekintza xume hori aldatu egin da; ge-
roztik Gurbindoren arrastoak ere han dautza-
lako. Hau dela-ta, askoz ere mami eta balio 
handiagoa hartu ditu lekuak; are gure nazio-
borrokaren sinboloa bera ere bihurtu arte. 

Leize ikaragarri haren inguruan, hozitua 
den askatasunaren hazi gisa, GAL-ek hildako 
gudariaren errautsak haizatu ziren orain dela 
hilabete batzu. Otxaportilloko leizazolan dau-
tzan lehengo gudarien hondakinak, eta han-
hemenka sakabanaturik erein diren gudari 

berrien errautsak, elkartu egin dira betirako 
Nafarroako mendialde garai hartan. Nafartar 
hezur eta hauts horiek, Urbasa-Iturrieta biz-
kar luze zabal horretan, euskal herriaren so-
frimendu eta zapalketa guztien ikur bihurtu 
dira. 

Zeren-eta, ezinbestean, joan den Irailaren 
2an, 1936ko biktimen oroitzapenezko burdin-
xaflen atzekaldean, apal apalik, baina esku-
bide osoaz ere, bi pankarta baitzeuden: ba
tean, inperialismoak berriki hildako olaztiar 
gudariaren irudia ageri zen; eta, bestean. 
ETA-ren ezaugarri herrikoia: sugea eta haiz-
kora. 

Sektarioek eta sasi-abertzaleek ezta me-
mentu larri hauetan ere lehengo eta gaurko 
gudariak elkartzeko gogorik senditzen ez ba-
dute ere, etsaiak elkartzen eta elkartuko gaitu 
denok ezintasunen eta heriotzen inguruan. 

Zeren, oraindik ere handiago eta dirdai-
tsuago baita Otxaportilloren ikur-balioa. Nor 
zeukaten-eta 1936ko abertzale haiek borroka-
kidetzat? Gure gurasoak eta aitonak izan 
diren gudari haiek, gogoraztea ona da, 
PSOE-koak zituzten "lagun". Prieto-ren kas-
tako "aliado"ak ziren, jakina: euskaltzale "fi-
nak", Garcia Danboreneak ongi erakusten 
duenez. Baina, kontuz: "aliado"ak, ia-ia 
abertzaleak berak bezain errespetagarriak. 
Horixe bai! Euskal arazoen soluzioa, PSOE-
ren bidez etorriko omen zen. Urte asko eta 
askotan barrena, urtero-urtero, zintzo berriz-
tatu eta baietsi den "Pacto de Bayona" be-
deinkatua lekuko. 

Hurrengo belaunaidian, ordea, gurean, 
Otxaportillo lekuko, "aliado" errespetagarri 

haien biktima da gure abertzale jendea: 
GAL, ZEN, droga, Herrera, itoketa institu-
zionala, dena on gure herria mapatik ezaba-
tzeko. Gure soluzioa PSOE-tik etorriko omen 
zen. Problema bakarra frankismoa omen zen. 
Horra hor frogak! 

Eta gertaera hori ez da lehenengoa Euskal 
Herriaren kondairan. Kasu. 

Aurreko belaunaldietan ere fenomeno bera 
gertatu da, eta euskaldunok oker berbera 
egin dugu. 

Gure aiton-amonek, ongi dakigunez, hau 
kantatzen zuten bero-bero: "Cueste lo que 
cueste /se ha de conseguir/ que venga el Rey 
de España/ a la corte de Madrid". Españako 
eskuinean jarri genuen geure etorkizuna, 
dena jarri genuen karta horretan, gerra ere 
egin zuten gure gazteek "Don Karlos" "ja-
tor" haren alde. Eta ondoko urteetan "Don 
Karlos"en jarraitzaileek, gure gudariak gar-
bitu zituzten eta Otxaportillora bota. 

Eskuinarekin eta ezkerrarekin froga egin 
dugu. Orain zer? Zentroarekin? UCD-ren 
" C " horrek "centro" adierazten du... 

Jakina horiek ez dira ez ezkerra, ez zentro 
eta ez eskuina. Eta beste txanda bat has dai
teke... Edo Madrillera begira jarri beharrean, 
Saguntora edo Valladolidera so jarri; edo-ta 
Vaticanora edo Kabulera. Jakina. Hasiak di-
tugu geure inguruan helburu "berri" hauek 
proposatzen dituztenak lanean gogor. 

G u k , berriz, Otxaportilloko ikaskai latza 
ikasi dugu. Agian beste askok ere ikasiko al 
dute! 

(*) Euskal idazlea 

("Diario 16") 




